Nafarroako Parlamentuko Mahaiak, 2016ko maiatzaren 2an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Adolfo Araiz Flamarique jaunak aurkeztutako galdera, ikasleek Nafarroako Unibertsitate Publikoan apirilaren 28an egindako mobilizazio baketsuaren aurrean Foruzaingoak eginiko jarduketari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko maiatzaren 2an

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa parlamentu-taldeko foru parlamentari Adolfo Araiz Flamarique jaunak, Legebiltzarreko Erregelamenduan ezarritakoaren babesean, honako galdera hau aurkezten du, Nafarroako Gobernuak Osoko Bilkuran ahoz erantzun dezan:

Gaur, apirilak 28, mobilizazio baketsu bat izan da NUPen, gaur goizean onetsi behar zen hezkuntza-erreformaren aurkako protesten ingurugiroan. Dirudienez, sarreran elkarretaratze bat egin da, Gobernu Kontseiluaren osoko bilkura era sinbolikoan eragotzi nahian, baina langileei sartzen utziz.

Mobilizazio hori abian egonda, NUPeko segurtasun zerbitzuek ikasleak aterarazteko ahalegina egin dute, baina elkarretaratzeak bere horretan iraun duenez, Errektoretzatik Foruzaingoarengana jo dute eta, dirudienez, agenteak bortizki oldartu dira ikasleen aurka, ondorioz zenbait ikasle zauriturik gertatuta, eta haietako bi atxilotuta.

Ikasleen elkarretaratze baketsu baten aurrean proportziorik gabekotzat jo daitekeen jarduketa hori dela eta, jakin nahi genituzke jarduketa horren zergatiak, eta zein den Gobernuak horiei buruz eginiko balorazioa.

Iruñean, 2016ko apirilaren 28an

Foru parlamentaria: Adolfo Araiz Flamarique

